
Hejmara (22) a kovara Şermola 
ya wêjeyî û çandî ku bi zimanê 
kurdî û erebî tê weşandin, derket.
Dosyaya vê hejmarê  “Muzîk û 
Şoreş” e , di hejmarê de nêrînên 
nivîskar û hunermendan derbarê 
vê mijarê de hene, hevpeyvîn bi 
çend hunermendan re hatiye 
kirin, di nêrînan de tekezî li ser 
rola hunermendan di parastina 
mîrasa hunerî ya resen û rola wan 

di şoreşê de hate kirin, her wiha 
li ser pêwîstiya pêşxistina kesa-
yeta hunermendan li gorî nirxên 
şoreşa ku tê jiyîn.
Di beşa Erebî de  dosyayek taybet 
li ser nivîskar Fewziya El-Merî ya 
ku berya demekê koça dawî kir, 
heye. Ji xwe tê zanîn ku nivîskar 
Fewziya El-Marî roleke wê ya me-
zin di tevgera wêjeyê de hebû bi 
taybetî li bajarê Reqayê û ew bi 

xwe jî mînakeke herî berçav e di 
qada wêjeya jinê de li herêma 
Bakur û Rojhilatê Sûriyê. 
Hejmara (22) a kovara Şermola 
184 rûpel in, bi kurdî û erebî ha-
tiye çapkirin. 
Ji pêşekiya hejmarê: “Weke ku tê 
zanîn, muzîk yek ji heft hunerên 
navneteweyî ye û xebatên muzîkê 
ji stran, awaz û semfonî û hwd 
pêk tê. Muzîk ji mêj ve di jiyana 
civak û gelan de risteke balkêş 
lîstiye. Sumer û yewnanan ew 
mîna zimanê gerdûnê şayesand 
“giyanê gerdûnî” û li ser asta 
leşkerî û stranên serkeftinê romî 
jî xwedî rengekî taybet bûn. Li 
Rojhilata Navîn, li Hicaz û Mekayê 
çalakiya muzîkî li ba ereban der-
ket pêş û muzîkjenan li bazara 
Ukazê pêşbaziya hevûdin dikir. 
Vedîtinên şûnwarî jî tekez dikin 
ku bavûkalên kurdan û di nav 
de xoriyan (Sedsala 13’an BZ li 
herêmên Bakur û Rojhilatê Sûriyê) 
muzîk nasîn. Di serdema islamî 
de, muzîkjenên kurd ên mîna Zir-

yab risteke mezin ji bo pêşxistina 
muzîkê lîst. Ziryab xwe dispart 
teknîk û rêbazên muzîka kurdî û 
ew li cîhana erebî, islamî û ewropî 
(Spanya - Endelus) belav kirin.
Girîngiya muzîkê ji bandora 
wê ya mezin li derûna mirovî û 
moralên takekesî yên kes û komên 
endamên civakê tê û ev bandor 
li hemû çalakî û xebatên mirovî 
yên weke şahî, şînî û hwd dibe.
Muzîk nasname û rastiya ge-
lan diteyisîne û alava parasti-
na çand, ziman, dîrok, folklor û 
kevneşopiyên wan ên gelêrî ye. 
Strangotina kurdî ya resen a bi 
navê Dengbêjiyê weke mînak 
heya radeyeke pir mezin çand, 
ziman û nasnameya kurdî parast 
û hinek stran çîrokên civakî yên 
rast, bobelat, şerên li dij kurdan 
an jî şerên kurdan ên di serdemên 
dîrokî yên diyar de vedibêjin. Bi 
taybet têkildarî civak an jî gelên ku 
rastî qirkirinên berdewam hatine, 
ev jî hinek erênî û sûdên muzîkê 
ne. Muzîk û huner bi giştî yek ji 

stratejiyên berxwedana civak û 
gelan ên li hember pêngavên qir-
kirin û bişaftinên çandî û nijadî ne.
Muzîk çeka hêzên şoreşger û 
tevgerên azadiya niştimanî ye, 
da ku ji hêlekê ve êş û azarên 
civakê biteyisîne û ji hêleke din 
ve coş û heyecanê bixe dilê ce-
mawer û alîgirên xwe û wan han 
bide ku li hember dagirkeriyê li 
ber xwe bidin. Em dikarin wek 
mînak girîngiyê bidin dehên 
stranên şoreşgerî yên girêdayî 
tevger û şoreşên azadiya niştimanî 
yên li Kurdistan, Filistîn û Başûrî 
Afrîkayê. Ji ber vê sedemê mîna 
hemû beşên civakê yên din, 
hunermend û muzîkjen di xe-
bat û berhemên xwe de xwedî 
berpirsyariyên pêşkêşiya nirx û 
kevneşopiyên civakên xwe ne û 
divê xebatên xwe bixin xizmeta 
gel û şoreşên xwe yên niştimanî 
û dûrî muzîk û stranên erzan bi-
kevin, sedem ew e ku ev stran 
bi awayekî nerênî bandorê li çêja 
giştî û sincên civakê dikin..”.

Muzeya bi navê “The Getty” 
ku navenda wê li Los Angelesê 
ye hewl dide berhemên hunerî 
û çandî biparêze û bi awayekî 
bê pere nîşanî xelkê bide. 
The Getty ragihand ku wan 
ji koleksiyona xwe 88 hezar 
berhem bi awayekî online ji 
xekê re vekiriye û xelk dikare bi 
qelîteyeke baş van berheman 
bibîne bêyî ku pereyekî bide.
The Get ty di  derheqê 
berhemên ku weke berhemên 
qamûyî parve kiriye de got; 
“Kesên serdana malpêrê di-
kin dikarin hemû berhemên 

bi qelîte bêyî destûreke fermî 
daxînin, li ser bilîzin û ji nûve 
bisêwirînin.”
Ji ber ku berhem gelek zêde ne 
muze ji bo ziyaretvanan plat-
forme lêgerînekê jî ava kiriye 
û xelk bi rehetî dikare li navê 
hunermendan bigere û bi vî 
awayî xwe bigihîne tabloyên 
wan. Muzeya The Getty da 
zanîn ku ew ê di vî warî de 
xebatên berfirehtir pêk bînin 
û bi çavkaniyên nû dîsa derke-
vin pêşberî xelkê û berhemên 
hunerî bi xelkê re parve bikin.

88 hezar berhem 
bêyî pere!

Hejmara (22) a Kovara Şermola derket

Ahmet Aktaş R-4

DYE, cihê xwe li Iraq û 
Kurdistanê xweş dike

LI SER TÊKILIYÊN CIVAKÎ

Aşê wî her zadî dihêre:
- Çi baş, çi nebaş, bi her kesî re 
dide û distîne; dikare bi her kesî re 
têkiliyê dayne.
Ava bêbinî ye:
- Agahiya wî ji her tiştî heye; gelek 
tiştan dizane; destê wî dirêj e; têkiliya 
wî bi gelek kesî re heye.
Behra bêbinî ye:
- Bi heman wateyê.
Behra aqil e:
- Bi heman wateyê.
Behr e/eynî behr e:
- Bi heman wateyê.
Bi per û bask e:
- Bi heman wateyê.
Destê wî dirêj e/destdirêj e:
- Dostên wî pir in; derdora wî fireh 
e; gelek kesan nas dike; kar ji destê 

wî tên.
Mêşa wî daniye ser:
- Ji wî pêve têkiliya xwe bi ti kesî 
re danayne; ew nas kiriye êdî naçe 
yekî din nas nake; ew nas kiriye her 
tiştê xwe bi wî dide kirin; belaya 
xwe jê venake.
Per û baskên wî fireh in:
- Gelek kesan nas dike; destê wî 
dirêj e; têkiliya wî bi gelek kesî re 
heye; têkiliyên wî fireh in; dostên 
wî pir in.
Perrên wî belav in:
- Bi heman wateyê.
Rayên xwe berdane:
- Ji xwe re dost li her derê çêkirine; 
têkiliya wî bi gelek kesî re heye; karê 
xwe saxlem kiriye.
Rayên xwe belav kirine:
- Bi heman wateyê.

LI SER MIROVÊ QENC

Av di destê wî de dimeyî:
- Qencê xwedê ye. 
Behr bi devê kûçikan heram nabe:
- Mirovê baş bi gotina kesekî xirab 
nabe.
Dinya berda ye:
- Mirovekî dîndar e; dev ji xweşiya 
dinyayê berdaye.
Di sola wî de av tê vexwarin:
- Bi heman wateyê.
Mêşa ti kesî şiyar nake:
-Mirovekî pir baş e; zerera wî nade 
ti kesî.
Pê li moriyê nake:
- Mirovekî pir qenc e; ti kes jê naêşe.
Serê wî ji erdê ranabe:
- Pir nimêj dike.

BI HEVKARIYA PDK’Ê  XAKA BAŞÛRÊ 
KURDISTANÊ TÊ DAGIRKIRIN 

Êriş û dagirkeriya dewleta Tirk ya li ser xaka Başûrê Kurdistanê dewam dike, di nav 
çend rojên borî de dewleta Tirk a qirker bi sedan leşker, wesayîtên zirxî, tank, top, çek û 
teqemenî derbasî Başûrê Kurdistanê kir. Leşkerên Tirk li nav hin gundan xalên kontrolê 
danîn û nasnameyên welatiyan kontrol dikin. Li gorî çavkaniyên heremî hin welatî jî, ji 
aliyê dagirkeriyê ve hatine binçavkirin. Di heman demê de bêdengiya hikumeta Îraqê û 
rayedarên herêma Kurdistanê dewam dike.R-3

‘Sucê Silêman Ehmed 
ragihandina 
rastiyan bû’

Hevserokê Yêkîtiya 
Ragihandina Azad Dilyar 
Cizîrî diyar kir ku PDK’ê 
bi revandina Silêman 
Ehmed xwest ku dengê 
rastiyê veşêre û dewleta 
Tirk a dagirker razî bike. 
Herwiha Cizîrî bang li sazî 
û komeleyên mafê mirovan 
û yên hiqûqî yên li Başûrê 
Kurdistanê kir ku zextekê li 
PDK’ê bikin da ku Silêman 
Ehmed azad bibe.R-5

Pêşengên hestên 
kurdperweriyê: 
Melayê Cizîrî û 
Ehmedê Xanî

Di navbera sedsala 16 û 
17’an de Melayê Cizîrî 
û Ehmedê Xanî mîna 
du stêrkan li asîmanên 
wêjeya kurdî ya kilasîk bi 
helbest û felsefeya xwe 
berz bûne. Di heman demê 
de bûne pêşengên hestên 
niştîmanperweriya kurdî û 
gelek malikên zêrîn li ser 
netewa xwe hûnandine.R-7

Serhildana Agirî
Serhildanên sedsala 20‘emîn hemû ji 
bo armancekê ye û xelekên zincîrekê 
ne. Yek ji yên din cudatir nikare bê 
xwendin. Bi hev re girêdayî ne. Dema 
ku mirov bixwaze behsa serhildana 
Agirî bike divê mirov behsa serhildana Şêx Seid û zagona Taqrîrî 
Skûn bike.  Serhildana Şêx Seid bê Koçgirî ne watedar e.R-4

Şehîd Zîlan; Ronahiya têkoşîna jinên kurd e 

Şehîd Zîlan bi têkoşîna xwe ya bê 
hempa bû sembola vejîna jina Kurd 
ya azadîxwaz û navê berxwedana 
jinan gihand lûtkeyê. Îro jî li ser şopa 
wê li Rojava û Rojhilatê Kurdistanê 
jinên kurd têkoşînê dewam dikin.R-2

Qutkirina avê li ser welatiyên Şehba û Efrînê 
sûcekî  dijmirovî ye

Bi berdewamkirina siyaseta dorpêçkirina herêma Şehbayê, 
koçberên Efrînê jî pir zehmetiyan jiyan dikin. Piştî biryara UNICEF 
a qutkirina avê li ser herêma Şehbayê û bi taybet di demsala havînê 
de welatî pir zehmetiyan jiyan dikin.R-6

Şehîd Zîlan; Ronahiya têkoşîna jinên kurd e 

‘Divê jin tevlî xebatên hunerê bibin’

Şehîd Zîlan bi têkoşîna xwe ya bê hempa bû sembola vejîna jina Kurd ya azadîxwaz û navê berxwedana jinan gihand 
lûtkeyê. Îro jî li ser şopa wê li Rojava û Rojhilatê Kurdistanê jinên kurd têkoşînê dewam dikin.

Malbata rêheval Zîlan (Zeynep Ki-
naci) a ku di 10’ê Tebaxa 1972’an 
de li gundê Elmalî yê Meletî wek 
herî biçuk ya 7 xwişk û birayên 
xwe ji dayik dibe, wek “Mamûrekî” 
tê naskirin. Zîlan a ku dibistana 
Amedeyî ya Pîşeyî ya Tenduristiyê 
ya Haydarpaşayê qedand, li Nex-
weşxaneya Dewletê ya Bîrecîkê ya 
Rihayê wek teknîksana rontgenê 
dest bi xebatê dike.  Zîlana ku 
di sala 1990’an de li Zaningeha 
Înonu beşa Şêwirmendiya Derûnî 
û Derûnînasiyê qezanç dike, cihê 
erka xwe li Nexweşxaneya Dewletê 
ya girt, ji aliyekî vê dixebite û ji 
aliyekî vê jî diçe zanîngehê. Zîlana 
ku dema dibistanê Amedeyî dix-
wend, eleqeya wê ya bi fikrên çep-
gir û Kurdbûnê pêşket, di salên 
zanîngehê de sempatiya wê ya ji 
Tevgera Azadiyê re pêş dikeve.

Li Edeneyê xebatên xwe 
didomîne

Zîlan ku bi hevalê xwe yê 
zanîngehê re zewicî, bi hev re 
tevlî têkoşîna azadiya Kurd dibin. 
Rêheval Zîlan di sala 1995’an de 
li Ser Dêrsimê tevlî refên Tevgera 
Azadiyê bûye. Beriya wê demekî 
xebatên eniyê meşandiye. Piştî 
digihîje gerîla şûnve zanabûna 
xwe ya teorik-îdeolojîk, bi rastiya 
Kurd-Kurdistan, hişmendî û xwe-

sertiya azadiya jinê re dike yek. 
Zû pêş dikeve, teorîk û pratîkê di 
nav hev de fêr dibe, hewil dide 
rastiya Rêber Apo û partiyê hîn 
kûrtir fêm bike, pêvajo û xeteriyan 
hîs dike, rast dixwîne û dinirxîne. 
Ev hemû taybetmendiyên wê zû tê 
ferqkirin. Ji perwerdeyên Rêber 
Apo derbasnebûyînê tu car ji bo 
xwe wekî kêmasî an jî di pêşiya 
tevlîbûn û şerkirinê de wekî astengî 
nedîtiye. Rêheval Zîlan hewil dida 
Rêber Apo ji hevalên jin guhdar 
bike û fêm bike, bi xwendin û 
nîqaşkirina dahûrandinan ji kûr 
ve fêm bike û hewil dida derbasî 
tevgera xwe ya jiyanê bike. Bi 
vî awayî Heval Zîlan bû şagirt û 
çalakvana herî bijarte yê Rêber 
Apo. Tu car mêhkûmî zehmetî û 
şertên serdemê nebûye, teslîmî 
nêzîkatiyên bêbawer ên li dijî 
jinê nebûye, fizîka xwe bi fikrê 

di mêjiyê xwe de û bi hezkirin 
û girêdanbûna bi Rêber Apo re 
bihêz kiriye, fikrên Rêber Apo di 
xwe de pratîkî kiriye.

Nameya xwe ya ku ji Rêber 
Apo û rêhevalan re hiştibû

Piştî çalakiya bombeyî ya di 6’ê 
Gulana 1996’an de li dijî Rêber 
Apo pêk hat şûnve di nav demekî 
kurt de plana derbe li dijmin xistin, 
bandora şoke avakirin û zextên li 
ser Rêber Ap belavkirinê kiriye û 
beriya biçe çalakiya fedaî di beşa 
nameya xwe ya ku ji Rêber Apo 
û rêhevalan re hiştibû de wiha 
armanca xwe nivîsandibû; “Hel-
westa min a jiyanê pir mezin e. 
Ez dixwazim bibim xwedî jiyana-
ke bi wate û çalakiyeke mezin. 
Ji ber ku ez ji jiyan û mirovan pir 
hez dikim dixwazim vê çalakiyê 

pêk bînim.” Şoreşgerek encaq 
dikare di vê zelalbûnê de fikr û 
hestên xwe îfade bike. Çalakiya 
ku Rêheval Zîlan li Dêrsîmê li dijî 
dijmin pêş xist, ji bo ku komploya 
li ser Rêber Apo vala bê derxistin, 
komplo negihîje armanca. Ji ber 
vê yekê nêzîkatiya Rêheval Zîlan ji 
bo Rêber Apo û sekn û helwesta 
wê ya li beramberî heqîqeta Rêber 
Apo ji aliyê Rêber Apo bixwe ve 
wekî ‘Zîlan Manîfestoyek e’ hatiye 
pênasekirin.

Gotinên Rêber Apo ji bo 
Rêheval Zîlan

Rêheval Zîlan bû pîvana serkeftinê 
û bû navê xeta milîtaniya fedaî ya 
ku hê jî xwe diparêze ye û xwe 
gihande me jî. Rêber Apo ku yê 
herî zêde Heval Zîlan jiyanî dike û 
dibêje, “Zîlan sembola kesayeteke 
serkeftinê ye. Yekîtiya serkeftin û 
jiyanê an jî bi gotinekî din; navê 
yekkirina serkeftin û evînê ye. Wekî 
sembol wiha ye. Lê ji bo me sembol 
jî girîng in. Ji sembolên azadiyê re 
çiqas nirx bê dayîn, hetta çiqas bên 
perestin (tapınmak) ewqasî mezin 
dibin. Ji bo jiyanê çi hatibe mezin-
kirin di vê çalakiyê de ye. Bawer 
dike ku azadbûn û xwe avakirin 
ji vî şerî derbas dibe, bawer dike 
ku dema vî şerî da wê jiyan bike 
û ber bi sînorên jiyanê yên divê 
bê qebûlkirin ve bilind dibe. Wekî 

wate, wekî partî bilind dibe. Jiyana 
ku berê di bin serweriya dijmin de 
hatiye xêzkirin jixwe heke tiştekî 
ku hatibe xwelîkirin hebe ew e. Ji 
bo jiyanê çi hatibe bilindkirin ew 
jî div ir de ye. Tiştên mirî, tiştên 
pêwîst e bimire, were xwelikirin 
hemû hatine hiştin. Tiştên pêwîst 
e werin bilindkirin, bi rastî jî bi 
awayekî heybet û şahane derketi-
ne holê. Hezkirina wê ya mezin a 
jiyanê wê biriye çalakiyeke wiha. 
Heke hezkirina mezin a jiyanê ku 
xwe dispêre azadiyê û her wiha 
vejîna wê ya bi jiyanê re negirêdayî 
be ev biryara çalakiyê nikare bê 
dayîn. Kesên ji jiyanê hez dikin 
xwediyê çalakiyên wiha yên me-
zin in. Kesên dev ji jiyanê berda-
ne tu car nikarin bibin çalakvan 
û rêxistinkar. Hezkirina mezin a 
jiyanê ya di Zîlan de wê dibe ber 
bi çalakiyeke wiha.” 
Çalakiya Zîlan li Tirkiye û Kurdistanê 
deng vedide. Zîlan a ku heta niha 
ji navê wê re sratn tê nivîsandin û 
navê wê ji bo gelek zarokên keç tê 
dayîn, di salvegera şehîdbûna xwe 
de ne tenê li seranserê Kurdistanê, 
li gelek welatan jî bi çalakiyen cuda 
tê bibîranîn. Ji sala 2004’an û vir ve 
li Elmanyayê di bin navê “ Festîvala 
Jinan A Zîlan A Navneteweyî “ 
de çalakî tên lidarxistin, li pay-
texta Îngiltereyê Londonê jî her 
sal “Festîvala Jinên Kurd a Zîlan” 
tê lidarxistin.

Gêşbîn Nebo ku bi 3 zimanan 
stran distrê got, “Divê jin berê 
xwe bidin hunerê. Her jin xwedî 
qabiliyetên cuda ne. Divê ew 
van qabiliyetên xwe ji xwe re 
veneşêrin.”

Ji ber nêzîkatiyên kevneşopî 
û zayendperestî, di hunerê de 
nîşandayîna huner û xwe îfadekirina 
jinan bi gelek astengiyan re rû bi 
rû dimîne.
Ji ber ku civak beşdarbûna jinan a 
nava hunerê napejirîne, ev jî dibe 
sedema cihêkarî û zordestiyê û 
her wiha rê li ber mafê derbirîn û 
afirandina azad a hunermendên jin 
digire. Gêşbîn Nebo yek ji jinên ku 
ji bo wekheviya zayendî û azadiya 
jinan têkoşiyaye.
Gêşbîn Nebo (19) a ku ji Kobanê 
ye li Reqayê dijî. Gêşbîn Nebo di 7 
saliya xwe de dengê xwe kişf kir, 
her çendî bi piştgiriya mamoste, 
heval û malbata xwe dest bi jiyana 
xwe ya hunerî ya wênesaziyê kir jî, 

nikare dev ji muzîkê berde û bi hev 
re her du şaxên hunerê dimeşîne.

EW HEM XÊZ DIKE HEM 
DISTRÊ

Nebo da zanîn ku wê dengê xwe 
di jiyana xwe ya dibistanê de keşif 
kiriye û wiha got: “Ez 7 salî bûm. 
Min nû dest bi dibistanê kiribû. 
Min dema ku ji hevalên xwe yên 
dibistanê re stran digotin dengê 
xwe keşif  kir. Hem heval û hem jî 
mamosteyên min di stranbêjiyê de 

piştgirî dan min. Dema min stran 
digotin li dora min kom dibûn. 
Dema ez hatim Reqayê min dest 
bi xêzkirinê kir. Lê min biryar da ku 
ez stranbêjiyê bidomînim. Niha ez 
hem wênesaz im, hem jî stranbêj 
im. Ji aliyê din ve, ez tercûmaniya 
zimanê Îngilîzî dixwînim.”

TEŞWÎQÎ HUNERÊ DIKE

Gêşbîn Nebo anî ziman ku ew li 
Navenda Çand û Hunerê ya Reqayê   
teşwîqî muzîkê dike û wiha axivî: 
“Ez dengên xweş dineqînim. Ez 
wan kesên ku meyla wan li ser stra-
nan heye teşwîq dikim ku beşdarî 
komê bibin. Her çend dengê wan 
ne baş be jî, ez hewl didim wan 
teşwîq bikim ku serî li şaxên din 
ên hunerê bidin.” 

ZEXTA CIVAKÊ LI PEY XWE 
HIŞT 

Gêşbîn Nebo di berdewamiya axaf-

tina xwe de bal kişand ser zextên 
civakê yên li ser hunermendên jin û 
wiha dewam kir: “Zextên li derdora 
min li aliyekî nêrîna civakê ya li ser 
jinan gelekî dijwar bû lê min ev 
zext derbas kir. Ji bo civakê jin di 
mitbaxê de ye û ji xwedîkirina zaro-
kan berpirsyar e. Lê qet nedifikirîn 
ku jinek bibe hunermend, hunera 
jinan weke şerm dihat dîtin. Heta 
niha zextên civaka paşverû li ser 
jinan dihat kirin, lê bi Şoreşa Rojava 
re hewl tê dayîn hişmendiya civakî 
ya zayendperest bê şikandin. Jin 
dikarin ji berê hêsantir qabiliyetên 
xwe nîşan bidin.”

DAÎŞ’Ê HUNER ASTENG DIKIR

Gêşbîn Nebo bi bîr xist ku piştî 
DAÎŞ’ê Reqa dagir kir zextên li ser 
jinan gelekî zêde bûn û got: “Bi 
DAÎŞ’ê re zextên li ser civakê û jinan 
zêde bûn. Me nedikarî em bibejin 
em Kurd in. Hunermend nedikarîn 
berhemên xwe nîşan bidin. Wan di 

malên xwe de bi dizî stran digotin, 
wêne xêz dikirin, helbest û romanên 
xwe dinivîsandin. Qabiliyetên me 
veşartî diman.”

BI SÊ ZIMAN STRAN DISTRE

Gêşbîn Nebo anî ziman ku ew bi 
3 zimanan stranan distre û wiha 
pêde çû: “Ez bi Kurdî, Erebî û Îngilîzî 
distrêm. Gelê Reqayê bi hev re 
hunerên xwe nîşan didin, pêş dixin 
û parve dikin. Gel bi hev re dijîn, 
bi hev re stranan dibêjin, xêz di-
kin, govend digerînin û dinivîsin. 
Civakeke nû tê afirandin.”
Gêşbîn Nebo got ku divê jin 
berhemên xwe bînin ziman û wiha 
dawî li axaftina xwe anî: “Divê jin 
berê xwe bidin hunerê. Her jin 
xwedî qabiliyetên cuda ye. Divê 
van qabiliyetan ji xwe re veneşêrin. 
Beşdarbûna jinan a nava hunera, 
ji pêşketina takekesî zêdetir tê wa-
teya pêşketina Bakur û Rojhilatê 
Sûriyê.”

Pêşengên hestên kurdperweriyê: Melayê Cizîrî 
û Ehmedê Xanî

Di navbera sedsala 16 û 17’an de Melayê Cizîrî û Ehmedê Xanî mîna du stêrkan li asîmanên wêjeya kurdî ya kilasîk bi helbest û felsefeya 
xwe berz bûne. Di heman demê de bûne pêşengên hestên niştîmanperweriya kurdî û gelek malikên zêrîn li ser netewa xwe hûnandine.  

Netewperwerî ew hestê ku di ruh 
û canê mirov de tê dîtin, bi riya 
hestê netewperweriyê jî mirov bi 
netew, civak, welat û axa xwe ve tê 
girêdan. Li cem gelê kurd jî mijara 
netewperweiyê wiha ye ku çi kêm, 
çi zêde gelê kurd nirxên netewî 
pîroz dîtine. 
Weke tê zanîn nivîskar, helbest-
van, pêşeng û rewşenbîrên kurd 
heya astekê di pêşveçûna dîrokê 
de guh dane aliyê netewperwerî 
û roleke sereke di warê parstin û 
pêşxistina çandî û hebşna fîzîkiya 
ya gelê kurd de lîstine. Wan ji bo 
netew û gelê xwe bi derfetên kêm 
pênûsa xwe bi kar anîne û têkoşîn 
kirine. Bê guman Melayê Cizîrî û 
Ehmedê Xanî kesayetên pêşeng in 
di aliyê derbiriîna netewperwerî de. 

Kurtejiyana Melayê Cizîrî
 
Di dîroka kurdan de yek ji girîngtirîn 
helbestvanên kurd yên kilasîk 
Melayê Cizîrî ye. Mela him bi 
helbestên xwe him jî bi raman 
û baweriya xwe di dilê kurdan 
de xwedî cihekî taybet e. Navê 
wî yê rastîn Şêx Ehmed e. Di 
helbestên xwe de bi pirranî du 
nasnav bi kar aniye, Mela û Nîşanî. 
Li Cizîrê hatiye dinyayê. Di warê 
jidayikbûna wî de dîrokeke mi-
soger nîne. Hinek çavkanî sala 
1567’an, hinek ya 1570’yî, hinek 
jî ya 1589’an jidayikbûna wî nîşan 
didin. Lêkolîner van dîrokan jî ji 
hesabê ebcetê derdixin. Lê mi-
rov dikare sala 1570’yî wek sala 
jidayîkbûna Mela bihesibîne. Di 
sala 1640´î de dîsa li Cizîrê çûye 
ser dilovaniya xwe û gora wî ya 
bihûştin li wir e. Cizîrî li cem bavê 
xwe Mela Muhemed dest bi xwen-
dina xwe ya seretayî kiriye. Piştre ji 
bo berdewamkirina xwendina xwe 
çûye Amedê, gundê Setrabasê. 
Wekî din jî li Hekarî, Amediye, Iraq 
û Misrê jî xwendiye. Piştî xwendi-
na xwe diçe Heskîfê. Li wir li ba 
Mîrê Heskîfê Melîk Kamil dimîne, 
lê dilê wî dikeve keça Melîk Kamil, 
Selmayê. Ji ber vê eşq û evîna 
xwe ya mecazî di 30 saliya xwe de 
dest bi helbestan dike û ne tenê 
di nava kurdan de li cîhanê dibe 
helbestvanekî bijare. Bi rastî jî Mela 
di helbestvaniya xwe de ji Mewlana 
û Şîrazî û Gotê ne kêmtir e. Heta 
vê yekê ew bi xwe jî di helbesta 
xwe ya jêr de wiha diyar dike.

Netewperweriya Cizîrî di 
hûnandina van malkên zêrîn 
de xwiya dibe:
Ey şehinşahê muezzem, Heq 
nigehdarê te bî 
Sûreyê ‘Inna Fetehna’ dor û 
madarê te bî 
Şîrove:

Bi gotina Inna Fetehna balê dikişîne 
ser ayeta yekê ya sûretê Fetih a 
Qurana Pîroz. Herwiha ev sûrt li 
ser diwarê Birca Belek jî hatiye 
nivîsîn. Ev jî nîşana wî qasî ye ku 
helbest li ser Mîrê Bohta Xan Şeref 
nivîsiye.
 
Di malikeke din de jî wiha dibêje:
Daima menzilgeha sûra te bit 
burca şeref
Tali’ê ferxunde û bextê seîd yarê 
te bî
Şîrove:

Bi peyva burcê, hem balê dikişîne 
ser Birca Belek ya li Cizîrê, hem 
dibêje çawa ku di sûrhên kelehan 
de birc ciyên herî bilind in, mîrekiya 
te jî wisa di asta herî bilind de be 
û ciyê rûmet û rêzdariyê be. 
Bi têgeha şerefê jî, hem balê 
dikişîne ser navê Mîr Xan Şeref, 
hem daxwaziya rûmet û rêzdariyeke 
pir bilind jê re dike. Ev nîşaneke 
din e ku helbest li ser Xan Şeref 
nivîsiye. 

Kurtejiyana Ehmede Xanî

Ew helbestvan, dîrokzan, felek-
nas, erdnas û feylesofeki kurd e. 
Di sala 1650-1651’ê de li gundê 
Xanê yê girêdayî bajarê Colemergê 
hatiye dinyayê. Di sala 1707’an 
de li navçeya Bazîdê ya Agirî tevlî 
karwanê nemiran bûye. Navê da-
yika wî Gulnîgar, navê bavê wî Il-
yas e. Derbarê zewaca wî de ti 
agahî nînîn. Jiyana Xanî di nava 

perwerdeyê de derbas bûye. Per-
werdeya xwe ya pêşî ya Quran û 
şerîetê li cem bavê xwe dibîne. 
Pişt re perwerdeya xwe li med-
reseya Bidlîs û Xelatê didomîne. 
Xwendina xwe li Bexda, Şam û 
Helebê pêş dixe. Di medreseyên 
Îranê de perwerdeya felsefeya 
Islamê, stêrnasî û filolojiyê dibîne. 
Li medreseyên Sûriyê hini felsefeya 
yewnan dibe. Piştî demekê diçe 
bajarê Mekkeyê û ji wir jî derbasî 
Misrê dibe. Piştî perwerde û ge-
reke dûvdirêj vedigere Bazîdê. 
Feylesofê Kurd Xani, ji aliyê hizrî 
ve di bin bandora feylesofên weke 
Aristoteles, Ferabî, Şehabedîne 
Suhrewerdî, Muhyedînê Erebî, 
Eliyê Herîrî, Melayê Cizîrî, Feqiyê 
Teyran û gelek feylesofên din de 
mabû. Di heman demê de bi hizir 
û ramana xwe ji zanayên pişt xwe 
re bûye pêşeng. Dîrokzan Xanî, 
di dîroka kurdan û Kurdistanê de 
binavûdeng e. Derbarê pêşveçûna 
çand, huner, wêje û zimanê kurdî 
de cihê wî cuda û pir girîng e. Di 
14 saliya xwe de dest bi nivîsê 
dike û piraniya pirtûkên xwe bi 
zaravayê kurmancî nivîsîne. Felek-
nas û wêjevan Xanî, li rex zimanê 
kurdî, zimanê tirkî, erebî û farisî ji 
dizanîbû. Ji bo perwerdeya zarok û 
ciwanên kurdan medrese vekirine 
û di wan medreseyan de waneyê 
ol, felsefe, dîrok, wêje, erdnîgarî, 
stêrnasî û hwd hatine dayîn. Xanî 
di sala 1707’an de li Bazîdê tevlî 
karwanê nemiran dibe û gora wî li 
wir e. Zanayê kurd Ehmedê Xanî, 
welatperwerekî kurd e û xwestiye 
yekîtiya kurdan çêbe.

Netewperweriya Ehmedê Xanî 
bi van malikên wî re diyar dibe:
Saqî, tu ji boy Xudê kerem ke 
Yek cur’eyê mey di Camê Cem ke 
Şirove:

 Malika “Saqî, tu ji boy Xudê ke-
rem ke Yek cur’eyê mey di Camê 
Cem ke”, mirov dikare bi du rengan 
şîrove bike.
Ya yekê eger meyger li ser wateya 
xwe ya rastî be, şîrove wiha dibe: 
Meyger, derd û xemên min pir in, ji 
bo Xwedê qenciyekê bike piyaleke 
meyê ji min re bîne da pê derd û 
xwemên xwe sivik bikim.
Ya duyan, ku mebest ji saqî Xwedê 
be, wate wiha dibe: Xwedê tu bidî 
xatirê navê xwe, qenciyekê bi min 
bikî bi riya evînê kul û xemên min 
sivik bikî û min dilxweş bikî. Lê li 
gorî vê wateyê Xwedê mînandiye 
meyger. Çawa ku meyger bi dayîna 
meyê dilê kesên xwedîderd hênik 
dike û wan ji nava kul û xeman 
derdixe, Xwedê jî bi dayîna evînê, 
mirovan kêfxweş dike.  

Xemxwarî dikir li me yetîman
 Dînane derê ji dest leîman
Şîrove:

Di vir de jî ji bo kurdan têgeha 
yetîm ango sêwî bi kar aniye. Kur-
dan di mijara desthilatdariyê de di 
asta herî jêr de dinirxîne. Lewra 
têgeha yetîm tê wateya bêxudanî, 
bêmecalî, bêderfetî, xizanî, 
belengazî, perîşanî, bêdesthilatî 
û bindestiyê. Ev sifetên ku her yek 
ji wan tê wateya nebûna li hemberî 
hebûnê di têgeha sêwî de kom 
bûne û ev sifet  ji bo kurdan gun-
cav dîtiye. Herwiha dibêje; eger 
ev- hebûna rêveberekî pêk biha-
ta, bi hêza dewletê em ê ji destê 
dagirkeran rizgar bikira.

Xala cudahiyê di navbera 
netewperweriya herdu 

helbestvanan de:

Dema ku em li ser netewperweriya 
herdu helbestvanan biaxivin, di 
destpêkê de, dê helbet balê bikşînin 
ser rewşa kurdan û serdema ku tê 
de dijiyan. Bê guman her helbest-
vanek ji van herdu helbestvanên 
ku me girtine dest, li gor serde-
ma xwe û rewşa gelê kurd û asta 
bîrewerî û hayedariya wan ji aliyê 
neteweyî ve, helbest nivîsandine û 
di malikên helbestên xwe de mijara 
netewê bi bîr xistine. Herwiha li 
gor malikên li jor yên Cizîrî û Xanî 
me aliyê netewî di helbestên wan 
de xala cuda destnîşan kiryie. Xala 
cudahiyê ew e ku Melayê Cizîrî 
radeya nivîsandina di derbarê 
mijara netewê û gelê kurd bi tay-
bet de kûr û berfereh neçûye. Wî 

piraniya helbestên xwe li ser fel-
sefeya evînê û eşqê, evîna rûhî û 
mecazî û hwd hûnandiye. Rast e 
ku di hin malikên helbestên xwe de 
netew kiriye mijar, nimûne dema 
ku di vê malikê de dibêje: Daima 
menzilgeha sûra te bit burca şeref 
Tali’ê ferxunde û bextê seîd yarê 
te bî. Di vê malkê de diyar dibe ku 
piştevaniya Mîrê Botanê, Mîr Xan 
Şeref û mîrenşîna kurdan a wê 
serdemê kiriye û lava ji Xwedê dike 
ku mîrektiye kudan biparêze û ala 
rûmetdariyê ya gelê kurd hertim 
li jor be. Em dibînin tevî ku meyla 
netewî yê ku hîna li cem pirani-
ya helbestvan û rewşenbîrên wê 
serdemê pir lawaz bû, dîsa jî  Cizîrî 
hin hest û malikên netewî derbirîn 
kirine û nivîsandine. Lê Ehmedê 
Xanî bi hûrbînî nêzî aliyê netewî 
bûye, gihaye wê asta ku ji ber ci-
vaka xwe êş û azara gelê kurd ji 
ber desthilatdariya li ser gelê kurd, 
berê xwe bide meyxaneyê da ku ji 
wan derdan bi riya vexarina meyê 
rihet bibe. Lewma dibêje: Saqî, tu 
ji boy Xudê kerem ke Yek cur’eyê 
mey di Camê Cem ke. Em li vir tê 
dighêjin ku çiqasî Xanî bi netewa 
xwe ve girêdayî ye. Herwiha ji bo 
Xwedê an jî meyger qîr û hawar 
dike ku wî bi riya meyê ji vê êşê 
xelas bike. Di encamê de hat diyar-
kirin ku çiqasî herdu helbestvanên 
kurd ên kilasîk bi netewa xwe ve 
girêdayî ne û tiştên hevbeş ji bo 
netewa kurdî di şert û mercên 
zehmet, malikên helbestên xwe, 
nivîsandin. Herwiha diyar dibe jî 
ku her helbestvanek di serdemeke 
cuda de ku haydarbûna civakê bi 
giştî ji aliyê netewperweriyê re cu-
datire ji serdema helbestvanê din. 
Mînak; serdema ku Ehmedê Xanî 
tê de jiyaye aliyê netewî pir li pêş 
e, lê serdema ku Melayê Cizîrî tê 
de jiyaye destpêka hayedarbûna 
civaka kurd ji niştîmanperweriyê re 
ye. Sedemên cudabûnê jî têkildarî 
pirsa ol, bawerî, qonaxa derbegî û 
dagirkerên Kurdistanê  ye. Ji ber 
ku van sedeman hiştin ku ewqasî 
gelê kurd dûrî aliyê netewî bikevin. 
 
Agahî û şîroveyên malikan ji: 

Jêder:Gerdeniya Gewherî, Şer-
ha Dîwana Melayê Cizîrî, Mele 
Ehmedê Zivingî, Mele Ebduselamê 
Cizîrî, Selman Dilovan, Zeynelabdîn 
Kaya, M.Emîn Narozî. Martîn Hart-
mann, Hejar, Tehsîn Îbrahîm Doskî 
û pirtûka Bi Çavekî Cuda Ehmedê 
ya Diyar Bohtî.

Birûc Resûl/Qamişlo

Hemza Sêvo/ Qamişlo

Qutkirina avê li ser welatiyên Şehba û Efrînê 
sûcekî dijmirovî ye

Nexweşxaneya Gel a bajarê Amûdê

Bi berdewamkirina siyaseta dorpêçkirina herêma Şehbayê, koçberên Efrînê jî pir zehmetiyan jiyan dikin. Piştî biryara UNICEF a 
qutkirina avê li ser herêma Şehbayê û bi taybet di demsala havînê de welatî pir zehmetiyan jiyan dikin. 

Bi berdewamkirina siyaseta dorpêça 
Hikumeta Şamê ya ku ji 6 salan ve li 
ser koçberên Efrînê li herêma Şehbayê 
tê ferizkirin, Rêxistina UNICEF di 15’ê 
Sibata 2024’an av li ser tavahî kampên 
ku welatiyên Efrînê lê dimînin qut kir. 
Bi taybet, bi hatina demsala havînê 
re kêmbûna avê dibe pirisgirêkeke 
mezin. Rêveberiya herêmê , Desteya 
Şeredariyan û Heyva Sor A Kurd bi 
hemû hêza xwe kar û xebatan dikin 
da ku pêdiviyên welatiyan ji avê peyda 
bikin. Lê her çiqas şêwaz, hewildan 
û altirnatîf bêne pêşxistin jî, ji ber 
kêmbûna defetan zehmetiyên mezin 
ji bo peydakirina avê tên jiyankirin.
Di derbarê bandora qutkirina avê li 
ser kampên koçberên Efrînê li herêma 
Şehbayê û zehmetiyên ku tên jiyan-
kirin, Hevseroka Desteya Şaredari-
yan li Kantona Efrîn û Şehbayê Elîf 
Mihemed, her wiha hemwelatiyê ku 
li kampa Serdem jiyan dike Ednan 
Tarî ji rojnameya me re axivîn. 
Elîf Mihemed  di destpêka axafti-
na xwe de siyaseta ku li ser gelê 
herêmê tê meşandin nirxand û wiha 
got: “Biryara Qutkirina avê ji aliyê 
Rêxistina UNICEF bi serkêşiya Hiku-
meta Şamê berdewamkirina siyaseta 

qirkirin û pûçkirina îradeya gelê Kurd 
e. Ev siyaset ji destpêka derbasbûna 
gelê Efrînê ji herêma Şehbayê re bi 
hemû ziraviyên xwe tê domandin. 
Ji aliyekî ve êrîşên dagirkeriya Tirk 
yên rojane li ser gelê sivîl û ji aliyê 
din ve jî dorpêça hikumeta Şamê 
ya ku jiyana koçberên Efrînê xistiye 
nava dorpêçeke berdewam de. Ev 
polîtîkeyên ku tên berdewamkirin ji 
siyaseta qirkirina gelê kurd ne qut e 
û weke sûcên şer tên pênasekirin. 
Her çiqasî xwestin bi van polîtîkeyan 
armanc û pilanên xwe bicih bînin, 
lê îradeya gelê ku bi salaye li he-
mebr dijmin li ber xwe dide, nehat 
pûçkirin. Mayîna gelê Efrînê di bin 
konên koçberiyê de hemû pilanên 
dijmin rûxandin. Ji ber wê berde-
wamkirina siyaseta dorpêçê, qutkirina 
avê li ser gelê kampan bû. UNICEF 
baş dizane ku welatiyên di Kampan 

de jiyan dikin pêwîstiyên wan yên av 
bi riya ava ku ji aliyê wan ve dihate 
derbaskirin, pêk dihat. Lê bi qutkirina 
avê nîşan kirin ku tu têkiliya wan bi 
mirovahiyê re nîne.”

Qutkirina avê jiyana mirovan 
dike xeteriyê

Elîf anî ziman ku bi hatina demsala 
havînê re gel zehmetiyên mezin jiyan 
dike û wiha domand: “Li hemberî 
biryara ku li ser kampên welatiyên 
Efrînê hatiye birîn em di nava têkoşînê 
de ne. Bê guman ev biryar rê li ber 
zehmetî û pirsgirêkên cidî vekir. Ji 
pêwîstiyên herî sereke yên gel; av 
e, ger av nebe wê pirisgirêkên weke 
paqijî û nexweşiyan jî derkevin holê. 
Bi taybet kamp xwedî taybetmendiyên 
cuda ne, divê heyanî ji destê mirov tê 
balder be. Lê dorpêça Hikumeta Şamê 

bandorê dike û li pêşiya bicihanîna 
pêwîstiyên gel dibe asteng, ev yek 
em bixwazin nexwazin dihêle ku em 
li gorî derfetên di destê me de hene 
tevbigerin. Ji xwe herêm her tim di 
zehmetiya kêmbûna sûtemeniyê de 
jiyan dike, bi taybet di demsala havînê 
de kêmbûna sûtemeniyê dihêle ku 
kehrebe di asta ku tê xwestin de neyê 
pêxistin. Her wiha kêmbûna avê rê 
li ber kerasetên cidî vedike û gel rû 
bi rû di zehmetiyên jiyanî re derbas 
dibe.” 

Çiqas polîtîkayên qirêj dewam 
bikin jî wê gel dest ji xaka 

bwerxwedanê bernede

Elîf di dawiya axaftina xwe de bal 
kişand ser altirnatîf û hewildanên ji 
bo kêmkirina bandora tunebûna avê 
li ser kampan û wiha got: “Ava paqij li 
herêma Şehbayê gelek kêm e. Ev yek 
jî ji encama rûdana şerên dem dirêj 
yên ku hatine pêkanîn de ye. Lê belê 
rûxmî hemû polîtîkeyên ku derheqê 
gel de tên kirin, em bi xebatên xwe bi 
îsrarin ku bi gel re bibin alîkar. Li gorî 
derfetên di destê me de û bi alîkariya 
Heyva Sor A Kurdî menhelên ku ji 
xizmetê hatibûn derketin careke din 
hatin sererast kirin, her wiha li kampa 

Berxwedan û Serdem bîrên avê hatin 
kolandin. Em bi hemû komîn, meclîs 
û rêveberiya herêmê re di derbas-
kirina van pirêsgirêkan de bi gel re 
dibin alîkar. Her çi siyaset li ser me 
bê meşandin, gelê me bi biryare ku 
berxwedan û têkoşînê heyanê vegera 
Efrînê bi israr bide meşandin”. 

`Dixwazin me bixin bin bandora 
xwe, lê em nabin perçeyek ji 

siyasetên wan`

Welatiyê bi navê Ednan Tarî ku li kam-
pa Serdem jiyan dike destnîşan kir 
ku  zehmetiyên mezin hene lê biryar 
û armanca wan ya li dijî dagirkeriyê 
naguhere û wiha got: “Gelê Efrînê 
yê ku ji zarokê ji nû ji dayîk bûne û 
heyanî mirovên 80’î salî li hember 
hemû siyasetên dijmin li ber xwe 
didin û em di wê ferqê de ne ku ew 
bi van planan îradeya me hedef di-
girin. Bi qutikirina avê, nederbaski-
rina sûtemenî û derman her wiha bi 
êrîşên xwe yên rojane, wê nikaribin 
me bandor bikin û em nabin parçe-
yek ji pilan û siyasetên wan. Em li 
ser xeta deh hezaran ji şehîdên xwe 
dimeşin û her çi ji destê me bê emê 
bi rêveberiya xwe re bibin alîkar, da 
ku dijmin negihêje armanca xwe.” 

Nexweşxaneya Gel a bajarê Amûdê 
ku di sala 2014’an de ji bo xizmeta gel 
deriyê xwe vekir, di warê tendirustiyê 
de kar û xebateke berbiçav dide me-
şandin û gel ji her devrê serdana 
wê dikin.

Nexweşxaneya Gel a bajarê Amûdê ji 
binrax û sê qatan pêk tê; di binraxê de 
cihê zayîna xwezayî û tîrêjyariyê ye. 
Qata yekem ji dermanxane, pêşwazî, 
rêbveberî, jimarvanî, teqîgeh û Ode-
ya destwerana lezgîn pêk tê. Qata 
duyem ji odeyeyên nexweşan û cihê 
emeliyata pêk tê, qata sêyem jî taybet 
beşê zarokaye. Her wiha du erebeyên 
ambolansê yên nexweşxaneyê jî hene. 
Di derbarê nexweşxaneya bajarê 
Amûdê de rêveberê nexweşxaneyê 
Abdullah Ehmed, rêveberê bijîşkan 
Mihemed Selîm û nexweşa bi navê 
Şemsa Ehmed ji Rojnameya me re 
axivî.
Rêveberê nexweşxaneyê Abdulah 
Ehmed diyar kir ku 28 bijîşk di beşên 
cûda de li nexweşxaneyê hene û 
wiha got: “Ji bo rewşên awarte ji her 
beşekî rojane bijîşkek bi şev û roj li 
nexweşxeneyê dimîne. Herwiha 28 
xebatkarên tenduristiyê jî hene. Bi 
giştî  ji sedî 80 kar baş tê meşan-
din. Di vê nexweşxaneyê de amûra 
oksijînê jî heye, ji nû ve ev amûr gi-
hişt destê me, ji herderê gelên ku 

pêwîstiya wan bi vî alavî heye tên 
nexweşxaneyê. Di heman demê de 
alavên ku li cem me hene hemû kevin 
bûne pêwîstiya me bi hin alavên nû 
hene. Astengiyên ku em dibînin di  
alavên tîrîjiyayî de ye, ji bwer ku ya li 
cem me ev du meh ji kar derketine, 
ji ber vê yekê nexweşên me neçar 
dibin berê xwe bidin nexweşxaneyên 
ji deveyî bajêr. Herwiha dermanên 
ku ji me re tên qaseya wan kêm. Her 
civîn em daxwaza guhertin û çêkirina 
amûran dikin lê derfet nînin ku ev yek 
pêk were.  Daxwaza me û ya gel ew e 
ku bijîşkekî gurçikan li nexweşxaneyê 
bê teyînkirin. Herwiha pêwîstiya me 
bi amûra çavan, guh û poz jî heye, 
bijîşik hene lê amûr nînin.”

Beşên nexweşxaneyê 

Rêveberê bijîşikan Mihemed Selîm jî 
derbarê beşên nexweşxaneyê de wiha 
got: “Beşê yekem yê rewşa lezgîn e 
ku bi şev û roj vekiriye. Beşê duyem 
yê zarokaye ev beş ji bo zarokên 
ku rehetî ji wan re pêwîste, di he-
man demê de beşê zarokên nû ji 
dayîkbûyîn û hewceyî guhdanêne 
(Hewadin), dayîngeh li cem me hene. 
Bi giştî hijmara textên di nexweşxanê 
de 20 textin. Li binraxê  beşê zayîna 
xwezayî ye ev beş bi şev û roj vekiri-
ye bê rawestandin, dapîrk bi vî karî 
radibin, lê heger pêwîstî hebê bijîşik 
tên. Herwiha emeliyatê ku em rojana 

çêdikin dighêjin 10 emelyatî. Amûrên 
tenduristiyê yên ku li cem me hene 
wek; Amûra kişandina wêneyên cihên 
şikestî di laş de, amûra îko, amûra 
çixêzkirina dil û amûra oksijînê jî 
heye, lê ji bo vê amûrê em astengiyan 
dibînin, ji ber ku tenê li ser elekitrîkê 
em dikarin bikar bînin.

Astengî û kêmasiyên 
nexweşxaneyê

Selîm axaftinên xwe berdewam kir û 
wiha got: “Astengiyên ku derdikevin 
pêşiya me ji aliyê cih û piçûkbûna 
wê ve ye. Ji ber ku ev nexweşxane 
ya taybet bû, dema bû ya gel hi-
nek astengî derketin. Herwiha ji bo 
piçûkbûna nexweşxaneyê biryar der-
ketiye ku bi her nexweşekî re kesek 
tenê dikare derbasî hundirê odeyan 
bibe. Ji ber ku cih nîne kesên ku 
pêre hatin bikaribin rûnin, di enca-
ma vê yekê de qerebalix di hundirê 
nexweşxanê de zêde dibe. Herwiha ji 

bo tengbûna rê me hin textên xwe li 
korîdorê danîne da ku em nexweşan 
mûayene bikin. Em hemû hewildanên 
xwe dikin ku pêwîstiyên gel pêk bînin 
da ku hewcedarî nexweşxaneyên ji 
derveyî bajar nebin. Ji ber ku ew 
nexweşxane jî hemû yê taybetin û 
nexweşxaneyên gel nînin. Herwiha 
nexweşên ku tên ne tenê ji bajarê 
Amûdê ne, lê ji Tirbespî, Tilhemîs, 
Şedadê û Dêrazorê jî tên. Li gor 
rewş û piçûkbûna nexweşxaneyê 
tu kêmaniyên me nînin.  Lê em wek 
nexweşxaneya navendî tê hesibandin 
ji ber vê yekê barê me gelek girane.”

Kêmbûna derman li 
nexweşxaneyê

Mihemed Selîm di dawiya axaftina 
xwe de wiha got: “Dema berê gelek 
rêxistinên mirovî destek didan me û 
di aliyê derman de pêwîstiyên me 
pêk tanîn. Lê niha kes destekê nadê 
gelek pêwîstiya me bi derman heye, ji 
ber vê yekê gel neçar dibe dermanê 

xwe jiderveyî nexweşxaneyê bikire. 
Di heman demê de pêwîstiya me bi 
hewşek fireh heye da ku erebeyên 
ambulansê bi awayekî hêsan bika-
ribe bighin deriyê nexweşxaneyê. 
Hêviya me ew e ku nexweşxaneyeke 
navendî were avakirin da ku zexta 
ku li ser vê nexweşxaneyê çêdibe 
sivik bibe û kêmaniyên ku li vir hene 
li wir tunebin.” 

Bijîşik bi hemû awayan guh didin 
nexweşan 

Nexweşa binavê Şemsa Ehmed da 
xuyanîkirin ku sedema nexweşiya 
şeker herdu çavên wê kor bûne û ji 
ber nexweşiya celtayê ev sê roj in 
ew di nexweşxaneya gel a bajarê 
Amûdê de ye û wiha got: “ Tevî ku ev 
nexweşxaneyeke piçûke jî lê bijîşik 
bi hemû awayî hewil didin ku guh 
bidin nexweşên xwe û bi wan re bibin 
alîkar. Herwiha di nav bera bijîşik û 
nexweş de rehetî û aramiyek heye.” 

Li Îraq û Başûrê Kurdistanê gel li dijî 
dagirkeriya Tirk dengê xwe bilind dike

Li Efrînê Sûcên dijmirovî yên li dijî  zarok û jinên 
kurd dewam dikin

Di nav çend rojên borî de dewleta Tirk bi sedan leşker, wesayîtên zirxî, tank, top, çek û teqemenî derbasî Başûrê Kurdistanê kir. Li 
dijî dagikerî û tevgera dewleta Tirk ya li ser xaka Başûrê Kurdistanê, nerazîbûna gelê Başûr û Îraqê roj bi roj zêdetir dibe.

Êriş û dagirkeriya dewleta Tirk ya li 
ser xaka Iraq û Herêma Kurdistanê 
dewam dike, di nav çend rojên borî 
de dewleta Tirk bi sedan leşker, 
wesayîtên zirxî, tank, top, çek û 
teqemenî derbasî Başûrê Kurdistanê 
kir.
Leşkerên Tirk li nav gundên 
Dihokê noqteyên kontrolê danîne 
û nasnameyên welatiyan kontrol 
dikin. Herwiha tê gotin heya niha 10 
welatî ji aliyê leşkerên Tirk ve li nav 
gundên Dihokê hatine binçavkirin.
Piştî ku wêne û nûçeyên li ser mijarê 
derketin holê, dewleta Tirk a dagir-
ker bi daxuyaniyekê ragihand ku 
hêzên wan ti noqteyên kontrolê 
nedanîne, lê Artêşa Iraqê daniye.

Derewên Tirkiyeyê dîsa bi 
belgeyan derket holê

Nûçegihanê malpera Dengê 
Amerîkayê dîmenên noqteya 
kontrolê ya dewleta Tirk ku li gundên 
bajarê Dihokê ya Herêma Kurdistanê 
ava kirî kişand. Di nûçeyê de hat 
diyarkirin ku artêşa Tirk li herêma 
di bin rêveberiya PDK’ê de kontrola 
nasnameyan kir. Di nûçeyê de hat 
destnîşankirin ku dewleta Tirk 35 

km’an bi nav axa başûrê Kurdistanê 
ve çûye û bandoreke neyînî li ser 
şêniyên gundên herêmê dike. Heya 
niha jî tevî vê dagirkeriya berçav, 
ti daxuyaniyek ji Iraq û Herêma 
Kurdistanê nehatiye.
Hêjayî gotinê ye duh jî Artêşa 
Tirk li noqteya kontrolê belavok 
belavkiribû. Di belavoka bi Kurdî 
û Tirkî de wiha hatibû gotin: “Di 
dema rêwîtiya we de em we didin 
sekinandin û dema we digirin. Lew-
ma lêborînê ji we dixwazin. Em ê bi 
piştevaniya we vê herêmê biewletir 
bikin. Ji bo feraseta we spas dikin, 
em li benda piştgiriya we ne.”
Parlamenterê parlamentoya 
Herêma Kurdistanê Elî Heme 
Salih bi daxuyaniyekê da zanîn 
ku bêdengiya Hikumeta Iraq û 
Herêmê bi qasî dagirkeriya Tirkiyeyê 
metirsîdare û got; “Enqere ji bo 
Hewlêrê jî xwedî plane û tevgera 
leşkerî wê li bajarokê Çoman û 
Mêrgesorê yên Hewlêrê jî destpê 
bikin.”
Elî Heme Salih derbarê dagirkeriya 
dewleta Tirk ya li ser xaka Herêma 
Kurdistan û bêdengiya hikumeta 
Iraq û Hewlêrê ya dijî dagirkeriyê 
daxuyaniyek belav kir.
Elî Heme Salih destpêkê balkêşa 
ser ambargoya dewleta Tirk ya 

li ser balafirxaneya Silêmaniyê 
û got; “Sucdariyên rojnemeyên 
Tirkiyeyê yên li ser balafirxaneya 
Silêmaniyê ku dibêjin ‘ji bo vegu-
hestina balafirên bê mirov, moşekên 
Îranî û Emerîkî ji bo PKK’ê û şerva-
nan’ tê bikaranîn, sucdariyên gelek 
metirsîdarin. Divê Hikumeta Herêmê 
van sucdariyan red bike. Herwiha 
divê Hikumeta Herêmê li ser van 
sucdariyan karên cidî bike û ji bo 
çavdêriyê nûnerên welatan vex-
wendiba balafirxaneyê, lê mixabin 
hikumet bêdenge.”
Li gorî Elî Heme Salih Dihok di hede-
fa Tirkiyeyê de û dibêje; “Di nava 12 
rojan de Tirkiye leşker û hêzek zêde 
aniye sînorên Herêma Kurdistanê. 
Eger ev pêngava Tirkiyeyê bigihi 
serî, Enqere wê ji bo Hewlêrê jî 
xwedî plan be. Tevgera leşkerî wê 
li bajarokên Mêrgesor û Çomanê 
jî çêbibe, wê bi vê re jî pirsgirêk 
û metirsiye mezin li ser Hewlêrê 
çêbibe.”
Elî Heme Salih ragihand ku her kes 
bêdenge, Hikumeta Iraq û Herêmê, 
hêzên siyasî jî bêdengin, ev bêdengî 
bi qasî dagirkerya dewleta Tirk 
metirsîdare.
Li aliyekî din Çavdêrekê siyasî yê 
Iraqê bang li Elî Sîstanî kir ku fet-
wayek bide da ku Iraqî herêmên 

xwe biparêzin û hêzên Tirk ji xaka 
dewleta Iraqê derbixin.

Çavdêrekî siyasî li Iraqê Mihemed 
Kazimî jî ku ji ajansa Rojnewsê re 
axivî, tekezî li metirsiya hebûna 
artêşa Tirk a dagirker li Iraqê kir 
û di wê baweriyê de ye ku nebûna 
biryareke niştimanî û lewaziya per-
formansa hikûmeta Iraqê bûye se-
dem ku dewleta Tirk a dagirker 
bi rehetî pêngav bi pêngav Iraqê 
hemûyê dagir bike. Herwiha got; 
“Ez bang li Elî Sîstanî dikim ku fet-
wayek bide ku Iraqî herêmên xwe 
biparêzin û hêzên Tirk ji xaka me 
bên derxistin.”
Mihemed Kazimî tekezî li wê yekê kir 
ku hikûmeta Iraqê li hember êrişên 
dewleta Tirk a dagirker yên li ser 
xaka Iraqê û Herêma Kurdistanê 
bêdeng maye, lewra vê yekê hişt 
ku artêşa Tirk a dagirker bi rihetî 

tevbigere û pêngav bi pêngav hewl 
bide tevahiya xaka Iraqê dagir bike.
Çavdêrê siyasî yê Iraqî pirs kir ku 
çima hikûmet li Konseya Ewlekariyê 
ya Netewên Yekbûyî giliyê Tirkiyeyê 
nake, weke ku li dijî Îranê dema 
ku Hewlêr bombebaran kir? Her-
wiha got; “Lewazbûna biryara 
niştimanî û nebûna roleke rastîn 
ya hikûmeta Iraqê di parastin û 
berevanîkirina welatê me de, ji 
bilî piralî û belavbûna partiyan bû 
sedem ku Iraq parçe parçe û le-
waz bibe.”
Di dawiyê de çavdêrê siyasî yê Iraqî 
Mihemed Kazimî têkildarî dayîna 
fetwayekê ji bo derxistina artêşa Tirk 
ji xaka Herêma Kurdistan û Iraqê 
wiha got; “Ez bang li Elî Sîstanî dikim 
ku fetwayek bide ku Iraqî herêmên 
xwe biparêzin û artêşa Tirk ji xaka 
me bê derxistin.”

Di nava atmosfereke tijî tirs, kuştin, 
revandin û destdirêjî; gelê Kurd di 
Efrînê de jiyan dike. sûcên dijmirovî 
li hemberî zarok, jin û gelê Kurd bi 
rêbazên herî wehşî dewam dikin. 
Yek ji kiryarên çeteyên girydayî 
dagirkeriya Tirk yên herî dawî jî; 
revandin û tecawezkirina zarokeke 
17 salî bû.

Dagirkeriya Tirkiyê û komên çeteyên 
girêdayî wê, astên dagirkirin û 
talankirinê derbas kirine. Di Efrînê 
de jiyana gelê Kurd di tirs û hovîtiyeke 
dijwar re derbas dibe. Ji talankirina ser 
erd û bin erd, guhartina demografî, 
koçberkirina gelê resen wêdatir; 
mirovahî di qirkirinê re derbas dibe. 
Gelê Efrînê di Efrînê de zêdetirî 6 
sala ye di nava jiyaneke mîna dujehê 
de jiyan dike. Ev dujeh bi armanca 
tunekirina nasnameya gelê Kurd 
di herêmeke Kurdistanî de tê kirin. 
Destdirêjî di asta herî bê exlaqî û bê 
wîjdanî de li ser zarok, jin û pîremêrên 
gelê resen tê kirin. Daagirkeriya Tirk 
bi mabesta pêkanîna armancên 
xwe yên sed salî, destdirêjiyê li jin 

û zarokên Kurd dike. Bê guman ev 
yek di dîroka faşîzma Tirkiyê de ne 
xerîb û ecêbe. Dagirkeriya Tirk bi 
sedê sala ye vê siyasetê li ser gelê 
Kurd dide meşandin.
Bi dagirkirina herêma Efrînê re jî û 
piştî koçberkirina bi hezaran ji gelê 
resen, ev siyaset di şexsê gelê Kurd 
yên ku di Efrînê de mane berdewam 
kir. Çareke din komên çeteyan di 
Efrînê de zarokeke 17 salî ji gundê 
Kibêşîn yê navçeya Şêrawa revandin 
û tecawîz kirin. Ev yek careke din 
hêrsa hemû jinên azadîxwez derxist 
holê, her çiqas sûcên dijmirovî yên 
ku derheqê zarok û gelê Efrînê de 
hatiye kirin, bi giştî hatiye belgekirin 
û ji raye giştî re hatine eşkerekirin. Lê 
hemû hêzên navnetewî û rêxistinên 
mafên mirovan bêdeng in û lal in. 
Jinên endamên Rêveberiya Xweser 

li Kantona Efrîn û Şehbayê têkildarî 
kiryarên dagirkeriya Tirk û komên 
çeteyan di Efrînê de ji rojnameya me 
re axivîn.

Hebûna jina Kurd di Efrînê de tê 
hedefgirtin

Hevseroka Desteya Kar û Barên Civakî 
Namet Elîko destnîşand kir ku dagirke-
riya Tirk bi serkêşiya komên çeteyan 
hebûna jina Kurd di Efrînê de hedef 
digirin û wiha pê de çû: “Dagirkeriya 
Tirk siyaset û polîtîkeyên li dijî mafê 
mirovan di kesayeta gel û jina Kurd 
de dide meşandin, komêm çeteyan 
destdirêjiya xwe li ser zarokên jin û 
heyanî jinên temen mezin dikin. Bê 
guman ev yek ji zihniyeteke ji rêzê 
nehatiye, armanca dagirkeriya Tirk 
qirkirina gelê Kurd di Efrînê pêk tîne. 

Dagirkeriya Tirk bi serkêşiya komên 
çeteyan bi siyasetên weke revandin, 
tecawîzkirin, kuştin û destdirêjiyê 
hebûbna jina Kurd hedef digire.” 

Di bin tirsa dijmin de kiryarên 
dagirkeriyê di bin bêdengiyê de 

dimînin

Her wiha Namet diyar kir ku komên 
çeteyan sûceke dij mirovî careke din 
di derheqê zarokeke Kurd de pêk 
anîn û wiha got: “Komên çeteyan di 
berdewamkirina siyaseta revandin 
û destdirêjiya li ser jinên Kurd de, 
careke din sûcên dijî mirovahiyê û 
bê exlaqî derheqê zarokeke Kurd 
yê 17 salî ku ji gundê Kibêşîn yê 
giryêdayî navçeya Şêrawa ya Efrînê 
ye pêk anîn. Zaroka 17 salî hat re-
vandin û piştî wê ji aliyê çeteyekî ve 
hate tecawîzkirin. Tecawîz kirina jin 
û zarokan di Efrînê de bê navber tê 
kirin. Bi sedan mînakên weke vê yekê 
di Efrînê de hene, piraniya sûcên 
tên kirin bi veşartî pêk tên û malbat 
ango kesên ku ev kiryar derheqê wan 
de tên kirin ji tirsa dijmin re bêdeng 
dimînin. Ev  yek hovîtî û armanca 
faşîzma Tirk û komên çeteyan dide 

diyar kirin. zîdetirî 6 sala ye ev kiryar 
têne kirin, lê hemû cîhan û raya giştî 
bêdengiya xwe parastiye.”

 Divê belgeyên ku sûcên 
dagirkeriyê tesbît dikin bên 

eşkere kirin

Hevseroka Desteya Tenduristiyê Elya 
Mihemed jî anî ziman ku bêdengî 
hevkariya bi dijmin re ye û wiha 
got: “Li hember hemû sûc û kiryar 
û pêkanîna bêxlaqiyên faşîzma Tirkiyê 
û komên çeteyan di Efrînê de, hemû 
aliyê têkildar weke raya giştî, hêzên 
navnetewî û Rêxistinên mafê mirovan 
bêdangiya xwe diparêzin. Ev bêdengî 
nîşaneya herî mezin ya hevkariya bi 
faşîzma Tirkiyê re di pêkanîna sûcên 
dijmirovî di Efrînê de ye.
Li ser wê esasê em banga tavahî 
aliyên têkildar û rêxistinên parastina 
mafê jinan di cîhanê dikin ku bi erk 
û berpirisyartiyên xwe yên exlaqî 
û mirovî rabin. Hemû belgeyên ku 
kiryarên dagirkeiryê tesbît dikin divê 
bê deng derbas nebin û em di hel-
west û armanca xwe ya bidawî kirina 
sûcên dijmirovî û exlaqî di dserbarê 
jina Kurd de bi îsrar in”.

Ebdullah Ehmed Mihemed Selîm Şemsa Ehmed

Elîf Mihemed Ednan Tarî Elî Heme Salih Mihemed Kazimî

Namet Elîko Elya Mihemed

Navenda Nûçeyan

Zana Roj/ Şehba

Ayşa Silêman/ Qamişlo

Vîndar Roj/ Şehba 

Serhildana Agirî
Serhildanên sedsala 20‘emîn hemû 
ji bo armancekê ye û xelekên 
zincîrekê ne. Yek ji yên din cu-
datir nikare bê xwendin. Bi hev 
re girêdayîne. Dema ku mirov bix-
waze behsa serhildana Agirî bike 
divê mirov behsa serhildana Şêx 
Seid û zagona Taqrîrî Skûn bike.  
Serhildana Şêx Seid bê Koçgirî 
ne watedar e. 
Di 30’ê Tebaxa 1920’î de peymana 
Servê hate imzekirin. Li gorî vê 
peymanê kurdan dikaribûn  xwe 
birêve binin. Dewleta xwe ava bi-
kin û bibin endamê  Neteveyên 
Yekbûyî (Peymana Servê xala 
62-64).
Zekirina Servê ji aliyê rêvebirên 
Tirkan ve tu gav nehate avêtin. 
Piştî sekna şeş mehan li Sêwasê 
eşîreta Koçgirî peymanek ji Ataturk 
re şand û waha got: “Ji kerema 
xwe re êdî karmend û leşgerên 
xwe  ji welatê me derxin. Em ê 
mafên ku peymana Servê daye 
me bi kar bînin. Em ê karmendên 
xwe û leşgerên xwe daynın şûna 
wan. Dewleta xwe ava bikin”.  
Ev tişt ji aliye Tirkiyeyê ve nehate 
pejirandin û bi awayekî tundî hate 
pêşwazî kirin. Wê demê eşîreta 
Koçgirî serhildan destpê kirin di 
6 Adara 1921’î de. Serhildana 
Koçgirî hate 17’ê Pûşpera 1921’î 
domiya. Di vê dîrokê de serhildan 
têk çû û bi komkujiyekê encam bû. 
Di dema serhildana Koçgirîyê de 
kurd ji serhildanekî re ne amade 
bûn. Serhildan tenê li der û dora 
koçgirîyê ve sînordar ma. Hetta li 
gorî gotina Nurî Dersîmê Diyap Axa 
û çend kesên din di nava ixanetê 
de bûn. Lewma serhildan bi ser 
neket (Dersîmî, 1987, r. 117). 
Di sala 1924’an de xilafet hate 
rakirin 3 Adar 1924‘ de û mafên 
kurdan hê jî nehatibû dayin, 
Kurdan careke din nerazîbûnên 
xwe nişan dan.  Serokê rêxistina 
AZADÎ’yê  Binbaşî Xalit Begê Cibrî 
ni her du hevlingê xwe Şêx Seid 
û binbaşî Qaso ji bo serhildaneke 
din amadekariyê xwe kirin. Binbaşi 
Qaso ajanê Ataturk bû.  Binbaşî 
Xalid Beg jî hate girtiın. Giranî ma 
li ser milên Şêx Seid. Serhidanê 
di 13’ê Sibata 1925’î de destpêkir. 
Heta 31ê Avrêla 1925an domiya. 
Û bi girtina Şêx Seid re serhildan 
bi dawî bû.
Ji ber ku Alayê hemîdiyê û Dersimê 
destek nedane şêx Seid. Desteka 
wan hebûya dê serbiketana.
Bi agahdarkir ineke şaş û 
berevajî, Neteweyên Yekbuyî ji bo 
jiholêrakirina serhildêrên kurdan 
alîkarî dane Ataturk. “Wan dixwest 
xelifetiyê ji holê rakin kurd dibûne 
asteng”. Bi fêmkirineke bi vî awayî 

neteweyên yekbuyî alîkarî nedane 
serhildana Agirî jî. Ji ber vê yeke 
bandora serhildana Şêx Seid li 
ser siyaseta kurdan pir neyini bû. 
Piştî ku serhildan qediya Ataturk 
zagona belavkirina malbateyên 
kurdan derxist.  Bi zagona “Taqrîrî 
skûn”  1800 malbateyan kurdan 
hate sirgûn kirin. Di navê de mala 
Kor Kuseyin paşa û Bediûzzeman 
jî hebû. Bi rêwîtiyeke pir bi zehmet 
(İŞLER, 2015, r. 18) derbas bû. 
Kesên ku çûne anatolyayê cihê xwe 
ne pejirandin. Li ser axa welatê xwe 
axa û paşa bûn çûne Anatolyayê 
bûne rêncberê axa xwe. Dewletê 
axeke biçûk dabû wan ku deba-
ra xwe pê bikin. Para vegeri-
yan. Kesên li Stenbolê derbastî 
Beyrûtê bûn. Ev kes ronakbîr û 
rewşenbîrên kurdan bûn. Çûn li 
Beyrûtê rêxistina XWEBÛNÊ ava-
kirin. Helbesta wan helwesteke 
netewî bû. Xwebûn rêxistineke 
netewperwer bû. 
Hinek kesên ku hatibûne sirgûnkirin 
ji çûn gihîştin Xwebûnê. Rêxistinê, 
İhsan Nurî Paşa wekî general pey-
wirdar kir û şande alîkarıya Bro 
heskê Têlî.
Biro Heskê Têli ji Bazîdê bû. Di 
dema şerê Uris de Bazît ji destê 
Uris bi qehremaniyeke zurt 
derxistibû û pêşkêşê dewleta 
Osmanî kiribû. Ji xwe  pir bawer 
bû û digot “dewlet kê bişîne jî 
min naşîne mefiyê. Ji ber ku ez 
li hemberên wan nesekinîm. Zirara 
min negihîştiye wan”. Lê dewletê 
xwest wê jî bişîne mefiyê. Wî ev 
tişt ne pejirand û çeka xwe hilda 
derket sere çiyayê Agirî.  Eşireta 
wî ya Celalî jî ew li serê çiyê tenê 
nehişt. 
Dema ku Ihsan Nurî Paşa gihîşte 
serê çiyayê Agirî du sal bû Biro 
Heskê Têlî şer dikir.  Dewletê 
pê nikaribû.  Piştî İhsan Nûrî du 
kurê Kor Huseyin Paşa jî tên xwe 
digihîne wan.  Qehremanekî wekî 
Ferzenderê Hesenan jî hat xwe 
gihande wan.  Li serê çıyayê Agirî 
rêxistina xwe saz dikin. Al, marş û 
karbeşî pêkhanîn.  Ji dewletekî re 
çi pêwist bibe hemî hate pêkhanîn. 
Ji bo çekan peyayî jêrê dibûn da-
vetine ser leşgeran çekên wan 
ji wan distandin û dibirin pê şer 
dikrin. Van  lehengan li serê vî 
çiyayî bi pênc dewletê mezinên 
cihanê re şer dikirin. Ev dewlet 
İngilîstan, Ûris, Îran û Elmanya 
bûn. Tirkan bi 90 Hezar leşker dora 
wan girtibûn. Elmanya bi çekên 
namlûdirêj alikariya Tirkan dikirin, 
jêrê disekinîn şerker li jorê dikuştin. 
Ingilîzan bi balafirên ku wê demê 
nû çêkirine bi navê “Black Bird” 
alikarî dane Tirkan. Tiştên zora 
kurdan dibin ev balafir bûn. Ata-
türk Musulê bi 500 hezar sterli-

ne firotibûn Ingilizan. Ingîlizan jî 
li hemberên van pereyan balafir 
dane Tirkan. Blackbird (Çûkên 
Reş) pir zirar da şervanên Agiriyê. 
Dewleta Ûris jî zırareke mezin dane 
kurdan. Ji ber ku alîkariyê bide 
Ataturk hê şervan li serê çiyê bûn  
Stalin Kurdistana sor belav kir(23 
Tîrmeha 1930).  Wekî din Stalîn 
deryê Rûsyayê li ber kurdan girt 
ku ji vê derê tu alîkariyê nebinin.  
Kurdên Rûsyayê dixwestin alîkarî 
bidin şervanan, Stalîn bû asteng û 
nehîşt desten kurdan bigihîje hev. 
Bi êş û elemeke pir mezin kurd li 
her derê Ûris belav kir. 
Esas dewleta Îranê zerara herî 
mezin da kurdan. Tirkan leşkerên 
xwe newêribûn ku di navbera 
Çiyayê Agirî ê mezin û biçûk de 
bi cih bikirana. Kurdan ji kurdên 
Îranê pir alikarî didîtin. Hem çek, 
hem xwarin û vexwarinên xwe ji 
aliyê Îranê dihanîn.  Îrânê ev çiya 
dane Tirkan û erdeke rast ji wan 
xwestin. Bi hev hate guhartin û 
çiyayê Agirî yê biçûk kete destê 
Tirkan. Leşkerên Tirkan çiyayê 
biçûk jî dorpêç kirin û rê nedan ku 
destên kurdên Îranê û şervanên 
Agirî bigihîjin hev û din. 
Der û dora wan hate hev û bi 
civînekî xwestin ku vê rewşa gi-
ran hinkî belav bikin.  Biryar hate 
hildan ku du cihên din jî cephe 
were vekirin da ku leşkerên Tirk 
li van deran belav bibe. Xwestin 
ku dijmin dora wan sist bike. Her 
du kurên Huseyin paşa ji çiyayê 
Agirî di tariyekê de derketin û berê 
xwe dane Geliyê Zîlan û  çiyayê 
Sipanê.  Nadir Beg Bi hevalên 
xwe ve çû û li serê çiyayê Sipan 
cepheyekê veke. 
Dewletê pêida agahî hildabûn û 
derfet nedane wan ku derbasî 
bajarê Panosê bibin.  Bi alikariya 
hevalên ku hatine Geliyê Zîlan ew 
hatin rizgaekirin û hatine Geliyê 
Zîlanê. Taybatmendiya Geliyê Zîlan 
jê ev bû. Di dema şerê Ûris de 
qehremaniyeke bê hempa nişan 
didin û nahêlin Ûris bikeve nava 
gêlî. Ji ber vê yekê di gêlî de cep-
he tê vekirin. Şervan bi têkiliyên 
eşîrên gêliyê Zilan ve dibin 64 kes. 
Diavêjine ser Qereqolê di nav gêlî 

bi piranî dixin destên xwe.  Dest 
didin ser çekên wan û leşgerên 
wan dil digrin. 
Dema ku qereqolên gelî diqedin 
şervan diçin bajarê Erdîşê dorpêç 
dikin. Erdiş ber xwe dide.  Şervan 
riya leşgerên ku de ji wanê werin 
nagrin.  Qederekî şer dikin çekên 
wan diqedin.  Leşgerên ji wanê 
tên jî xwe digihîne wan û şervan 
radibin ber bi çiyayê agirî ve ve-
dikişin.  Dema ku ew diçin Geliyê 
Zîlan bê parastin dimîne.  Dikeve 
destên leşgerên tirk û komkujiyeke 
mezin li vê derê tê bi kar anîn. 
Komkujiya gêlî di 12ehê  Tîrmehê 
ya 1930î de   destpê dike û heta 
du mehan bê navber didome. Li 
gorî rojnameya Cumhuriyetê ku 
rojnameya Ataturk bû, 15 hezar 
kes hatin qetilkirin.  Ev komkuji 
ji aliyê psîkolojî yê ve bandorekî 
mezin a neyênî li ser şervanan 
dike. Hemû jin, zar û kal pir kêm 
ciwan di komkujiyê de tên kuştin. 
Rewşa şervanan ji ber biçîbûn, 
tîbûn û tunebûna çekan xiradi-
be. Ji aliyekî ve balafirên Îngilizan  
derfeta jiyanê li ser wan qut dike. 
Biryar digrin ku derbasî Îranê bibin. 
Bi leşkeran re şer dikin wan didin 
aliyekî û derbasî Îranê dibin. Hinek 
diçin teslîmê Îranê dibin hinek jî 
çekên xwe danaynin. Wekî Ferzen-
de Begê Hesenî birîndar dikevin 
destê Îranê.  Di hundur de ji ber 
ku serî natewînin bi êşkenceyan 
têne kuştun.  Serhildana Agirî li 
gorî rojnameya cumhuriyeta wê 
demê di dîroka 15’ê Îlona 1930’î 
de diqede. Dema ku ev serhildan 
bi ser nakeve pê dewletê erd digre 
û plana Dersimê amade dike.  Di 
komkujiyê Koçgirî, Palû û Geliyê 
Zilan de bi deh hezaran kes dikuje, 
cîhan bê deng dimîne dixwaze 
Dersimê jî ji holê rake.  
Bi van komkujiyan Ataturk li 
rojavayê Tirkiyê ji desthiletdariya 
xwe qedîm dike. Kes nikare serî 
hilde.  Wê deme di serê wî de çi 
hebe hemû bi hêsanî pêk tîne. Tu 
kes nikare êdî tiştekî bibêje. Her 
helqeyek di ya pişt xwe de mezin 
dibe. Şaşiyên berê neye kirin em 
dê bi serkevin.  Hemü şervanên 
gele kurd re serkeftin…

‘Sucê Silêman Ehmed ragihandina rastiyan bû’

Dagirkeriya Osmanî li ser Ewrûpayê

Hevserokê Yêkîtiya Ragihandina Azad Dilyar Cizîrî diyar kir ku PDK’ê bi rtevandiuna Silêman Ehmed xwest ku dengê rastiyê 
veşêre û dewleta Tirk a dagirker razî bike. Herwiha Cizîrî bang li sazî û komeleyên mafê mirovan û yên hiqûqî yên li Başûrê 
Kurdistanê kir ku zextekê li PDK’ê bikin da ku Silêman Ehmed azad bibe. 

Silêman Ehmed rojnameva-
nek bû, li ajansa Rojnews‘ê de 
edîtorê beşa zimanê Erebî da kar 
û xebat dimeşandin. Jibona ser-
lidana malbata xwe tê Rojavayê 
Kurdistanê. Di dîroka 25 Cotmeh 
a 2024‘an de di wergera xwe ya 
jibona Başurê Kurdistanê derîyê 
Sêmalka (Pêşxabur) li alîyên 
çekdarên PDK‘ê we tê rewandin. 
Çarenûsa rojnamevan Silêman 
Ehmed hin jî ne dîyar e.
Derheqê rewandina Silêman Eh-
med ya derveyî hiqûqî, hevserokê 
Yêkitiya Ragihandina Azad (YRA) 
Dilyar Cizîrî pirsên rojnameya mera  
bersivandin. Naveroka  heypeyvînê 
wiha bû.

-Hûn rewandina rojnamevan 
Silêman Ehmed ji aliyê PDK‘ê 
ve çawa dinirxînin?

Ev kiryara ku di li dijî Silêman 
Ehmed hatiye pêk anîn, derveyî 
zagonên nawnetewiyî, zagonên  
dewleta Iraq û heman demê 
de jî derveyî zagonên herêma 
Kurdistanê ye. Di ti zagonan qebûl 
nake ku piştî 211 rojan mirovek bê 
ku sedem bidin xuyakirin, nikari-
be bi malbat û parêzerên xwe re 
hevdîtinê pêk bîne. Tevî tê zanîn 
ku Silêman Ehmed rojnamevane 
û bi awayekî fermî derbas dibe û 
vedigere. Beriya wê jî Silêman 
Ehmed bi dehê caran di heman 

deriyê re derbasî Rojava bûye û 
vegeriyaye. Raya giştî jî dizane ku 
PDK bi van bûyerên wisa hewl dide 
dewleta Tirk ya dagirker razî bike. 
Li Bakûrê Kurdistanê jî di heman 
çarçoveyê de êrîş li ser çapeme-
niya azad tê pêk anîn. Silêman 
Ehmed jî, endamê çapemeniya 
azad bû. Dewleta Tirk ya dagirker 
û PDK’ê jî naxwazin dengê rastiyê 
bê bihêstin û jê ditirsin. Girtin û 
zextên tê meşandin, li ser  Silêman 
Ehmed û endamên din yên ragi-
handina azad jî, ji ber wê sedemê 
ye. Piştî 211 rojan hevdîtîn li gel 
Silêman Ehmed ji aliyê parêzerên 
wî ve pêk hat. Ev biryarekî sîyasî 
ye û nayê qebûl kirin.
 Ev demeke dirêje dewleta Tirk 
ya dagirker li Herêmên Parastinê 
yên  Medyayê êrîşeke dijwar pêk 
tîne. Qdeke berfireh yê Başurê 
Kurdistanê ji aliyê çeteyên dew-
leta Tirk ve hatiye dagirkirin. Ji 
bo ev êrişên dewleta Tirk neyên 
şopandin û rasterast ji raya giştî 
re neyê weşandin, PDK’ê  revan-
din, girtin û kûştina rojnamevanan 
plan dike. Siyaseta dewleta Tirk 
û PDK’ê bi heman şêwazî ye. Ew 

hewil didin pênûsa Silêman Ehmed 
û hevalên wî yên din bidin seki-
nandin. Silêman Ehmed, piştî ku 
dewleta Tirk Efrîn dagir kir derbasî 
Silêmanîyê bû. Ev lêpirsina sîyasî 
ya ku di destê MÎT‘ê û Îstixbaratê 
PDK’ê ve hatIye amadekirin ti alIyê 
wî  hiqûqî tine ye.

Li hemberî Siyaseta PDK’ê ya li 
dijî Çapemeniya Azad, bi taybet 
ya li dijî Silêman Ehmed, pêwîste 
çi were kirin?

PDK’ê dibêje ku Silêman Ehmed 
sîxure û ser vê bingehê doz hatiye 
destpêkirin. Ti rastiya vê yekê nîne 
û Silêman Ehmed rojnamevane. 
Ger sûceke wî hebe jî, ji ber ku ew 
dengê rastiyê  dinivîsîne.  Ji ber ku 
PDK’ê karibe gendeliya di Başûrê 
Kurdistanê de tê meşandin ji raya 
giştî  veşêre, dê girtinên endamê 
Çapemenîya Azad bidomîne. Raste 
Silêman Ehmed niha dîl hatiye gir-
tin, lê hevalên wî yên Çapemenîya 
Azad hîn jî dengê rastiyê digehinin 
gelê cihanê. Ajansa Rojnewsê wê 
herdem denge rastiyê û gendeli-
ya mala Berzanî û PDK‘ê derxîne 
hole. Di asta navnetewî û herêmî 
de, ji bo balkişandina li ser revan-
dina Silêman Ehmed pir çalakî 
hatin pêk anîn. Zext li ser PDK‘ê 
hat kirin ku demildest hevdîtîn 
li gel Silêman Ehmed pêk bê û 
ew bê berdan. Piştî 211 rojan ji 
berxwedana gelê welatparêz û 

daxuyaniyên hevalên Silêman 
yên endamên ragihandina azad 
encam da û parezêrên wî hevdîtîn 
pê re pêk anîn. Wek ragihandina 
azad li gel komaleya rojnamevanên 
Kurdistanê hevpeymanek hat imze 
kirin. Me daxwaz kir ku biryarê wê 
hevpeymanê bikeve merîyetê. Di 
rûyê rastî de sazîyên navnetewî jî 
bûne dûvikê dewletên desthilatar 
û hegemon. Li gorî biryarên ji wan 
digirin, dimeşin. Dema ku mijar 
dibe Kurdên welatparêz bi giştî 
dibin yêk. Li kîjan cihî li cîhanê 
be, em li dijî kuştin û girtina roj-
namevan û endamê çapemeniya 
dengê rastiyê û resenin. Piştî şo-
reşa Rojava li Bakur û Rojhilatê 
Sûriyê di xebatên ragihandinê de 
pêşketinek pêk hat. Ev jî bû se-
dem ku me gelek  çalakî ji bona 
berdana Silêman Ehmed li ser 
axa Bakur û Rojhilatê Sûriyê li 
dar xistin. Herwiha wê çalakiyên 
me dewam bikin.

-Ji bo azadiya Silêman Ehmed, 
wekî Çapemenîya Azad çi xebat 
hatin meşandin û ji çalakî xurtir 
bibin pêwîste çi were kirin?

Me wekî sazî û dezgehên çape-
meniya azad çalakî û xebatên 
ji bo azadiya Silêman Ehmed 
çalakiyên cûr bi cûr dewam kirine 
û di bernameyên xwe de herdem 
bûye rojev. Ji komkirina imzeyan 
me sitandek avakir. Me peywendî bi 

gelek sazî  û dezgehên navnetewî 
re danîn. Dibe asta çalakiyên me 
kêm jî mabin, lê me hewil da ku 
em denge Silêman Ehmed li ser 
asta navnetewî bighînin raya giştî. 
Endamên ragihandinê yên Başurê 
Kurdistanê anîn ser ziman ku ti 
eleqeya girtina Silêman Ehmed bi 
karê wî yê rojnamevaniyê nîne. Li 
ser wê bingehê wan ji bo azadiya 
wî piştgrî dane û teqez kirin ku 
ji bo azadiya Silêman Ehmed çi 
pêwîst be ew ê bikin.

- Ji bo azadiya Silêman Ehmed 
bangewaziya we çi ye?

Bangawazîya me ew e ku sazî, 
komaleyên mafên mirovan û 
komeleyên hiqûqî yên Başûrê 
Kurdistanê zextekê li ser PDK’ê 
bikinda ku dest ji kiryarên xwe 
berde. Herwiha em bang rojname-
van û  endamên ragihandinê dikin 
ku Silêman Ehmed bikin rojeva 
xwe û dengê wî bighînin tevahi-
ya cîhanê. Ji ber ku bi nûçeyek 
piçuk jî em dikarin denge pênûsa 
Silêman Ehmed zêde bikin. Ji bo 
rayedarên Başurê Kurdistanê u 
partî û rêxistinên derveyî PDK’ê 
pêwîste zextek li ser rayaderên 
PDK bê kirin. Bangawazîya me ji 
bo raya giştî ya Başurê Kurdistanê, 
sazî û komaleyên li wir kar û xebat 
dimeşînin Silêman Ehmed hevalê 
me yê rojnamevan demldest azad 
bibe.

Ji beriya pergala cîhanî ya 
kapîtalîst-emperyalîst jî li cîhanê 
hêzên hegemonîk-serwer ên 
cîhanê hebûne. Qetl û kuştarî, şer 
û ‘aştiya’ li cîhanê heye ji aliyê 
wan ve hatiye diyarkirin. Şarista-
niya Greko-Romen, împaratoriya 
Roma, împaratoriyên Emewî-Ebasî, 
împaratoriyên Osmanî, Moxol, 
Sasanî, bi hezar salan xwîna gelan 
rêjandina, keda wan talan kirine û 
kîjan qewm, ol û etnîsîteyê daye li 
pey azadiya xwe ji kok ve hatine 
qelandin. 
Ji ber yekê, cîhana me, piştî derke-
tina dewlet û kedxwariyê her timî 
di nava alozî û ezmeyekê de bûye. 
bi navê kîjan ol û qewmî dibe bila 
bibe, her dewlet û împaratoriyê 
timî xwestiye erd û welatê miletan 
dagir bike; netew, ol û qewman 
jî timî xwestiye azad bijîn, îbadet 
û olên xwe bimeşînin, li cîhana 
me her wisa timî şer û pevçûnek 
hebûye. 
Di dîrokê de piştî ku hêzên serdest 

ên hegemonîk tewazineke li gorî 
xwe çêkirine, li gorî xwe ‘aştiyek’ 
hakim kirine ji bo tîcaret û bazirga-
niya xwe, û bi her awayê serweri-
ya xwe hin proje xistine meriyetê; 
‘Rêya Qiral’, Rêya Hewreşîmê’ û 
‘Rêya Biharatê’ (bi taybetî jî li gorî 
serdeman vê reyê bergeh û guzer-
geha xwe guhertiye) yên sereke ne. 
Ev her sê rê, di serdemên cuda de 
ji aliyê hêzên cuda yên hegemonîk 
ve hatine çêkirin. Jixwe her yek 
ji van di encama li hev kirineke 
diyar de wekî berjewendiyeke şirîk 
ketiye meriyetê. 
Mînak, Rêya Biharatê Ya Nû ji 
Hindastanê dest pêkê kiriye, 
peravên Afrîkayê şopandiye, û 
di ser Lîsbonê re xwe gihandiye 
hemû Ewrûpayê . Hêza hakim ku 
di serdema sed sala 16.  ev pro-
je (‘Rêya Biharatê Ya Nû’) xistiye 
meriyetê, Ewrûpa ye. Wekî nav jî li 
ser e, biharat ku di wan sed salan 
de faktoreke girîng a ekonomîk bû, 
wekî curekî xwarinê ji bo Erûpayê 
di asta jiyanî de bû. Wekî tê zanîn 
biharat tama xwerinê xweşiktir 

dike. Ev aliyê tê zanîn e. Ya din jî 
bi taybetî ji bo bakurê Ewrûpayê, 
di wan serdeman ku kerabe-be-
rade nebuuye de girîngiyeke wê 
heye. Li Ewrûpaya bakur ji ber ku 
erdên çandiniyê tinen yan ji ji bo 
çandiniyê nabin, bi piranî bi goşt 
debara xwe dikin. Goşt û xwarinên 
bi goşt tên çêkirin, dema bi bihara-
tan tên veşartin demeke dirêj xira 
nabe. Vê, girîngiya biharatan ji bo 
Ewrûpayê zêdetir kiriye. Ya girîngtir 
jî bazirganiya li ser vê dihate kirin 
ji bo dewletên serdemê, armanca 
esasî bûye. 
Ji beriya ku ev proje bikeve 
meriyetê jî, Ewrûpayiyan rêyên 
bazirganiyê yên qedîm didan şu-
xulandin, curên biharatê bi kar 
dianîn. Mînak, ‘Rêya Hewreşîmê’ ku 
ji Çînê dihat rêyeke girîng a hatina 
biharatê bû. dewlemendên Ewrûpa 
bi bihayê zêr dibûn xwediyê van 
xwarinan. Dîsa hêzeke hegemon 
ku Rêya Biharatê ya qedîm kont-
rol dikir (ji beriya sed sala 16.) jî 
bajarê Venedîk ê Îtalyayê bû. 
Ji beriya ku biharat yan jî tîcareta 

biharatê rasterast ji Hindistanê 
bi rêya behrê bigihêje Ewûpayê, 
herî dawî heya bi destpêka sed 
sala 16. tîcareta biharatê yan di 
rêya hewreşîmê de dihate kirin 
yan jî di bin kontrola Venedîkê 
de di xeta Yemen, Erebîstan, Mi-
sir, Filistîn, Îtalya û nava Ewrûpa 
de dihate kirin. Beşa tîcareta ya 
Rêya Hewreşîmê di bejahiyê de 
jî di bin bandora împaratoriyên 
Osmanî û Rûs de bûn. Bi vî şiklî 
hêzên hegemon ên Ewrûpî yên 
ji derveyê bajar-dewletên Îtalî 
(Venedîk, Napolî, Foleransa, Roma 
û hwd) ên wekî, Portugal (Portekîz), 
Îspanya, Fransa, Îngîltere û hwd. 
‘Rêya Biharatê Ya Nû’ çêkirin. 
Di encamê de ji ambargo-hîsara 
Venedîk, Osmanî-Rûs xwe xelas 
kirin. Heta ji vê jî pêştir Rêberê 
Azadiya gelan Abdullah Ocalan 
gefa împaratoriya Osmanî li ser 
Ewrupayê, di derketina kapîtalîzmê 
li Ewrûpayê (Îngîltere-Hollanda) de 
wekî faktoreke girîng dihesibîne 
(MANÎFESTOYA ŞARİSTANİYA 
DEMOKRATÎK-II Kapîtalîzm Ne 

Aborî Ye Desthilatdarî Ye) Çawa 
ku Ewrûpayê kapîtalîzm wekî 
alternatîfê dagirkeriya Osmanî 
bi pêş xistibe, ‘Rêya Biharatê Ya 
Nû’ (ya di sed sala 16. de) jî ji 
ber xetereya qorsanên (terorîstên 
behrî) Venedîk-Osmanî (li ser Rêya 
Hewreşîmê kontrola împaratoriya 
Rûs hebû) hatiye bi pêşxistin. 
Di sala 1498’an de kaptan-i 
deryayekî dewleta Portugalee 
(Vasco da Gama) di aliyê bakur 
ve peravên Afrîkayê şopand xwe 
gihand Hindistanê. Ev rêya nû jî 
li ser xetê hatiye diyarkirin.
Her çendî sedema pêşketina 
kapîtalîzmê ne tenê ev be jî, di 
encamê de dagirkerên Ewrûpî, ji 
ber gefa Osmanî-Venedîkî jixwe 
re Rêyeke Biharatê Ya Nû çêkirine 
tama darçîn, qurnefîl û zencefîlên 
Rojhilat girtine, kedxwariya xwe 
ya li ser gelan bi caran zêdetir 
kirine; û li aliyê din jî bazirganiya 
ku li Sumerê hatibû keşifkirin gi-
handine asteke nû ya kedxwariyê. 
Kapîtalîzm, wekî dojeha li ser rûye 
erdê li ser mirovahiyê ferz kirine.

DYE, cihê 
xwe li Iraq û 
Kurdistanê 
xweş dike

Ahmet Aktaş
Li ser derçûna DYEyê ji Rojhilata 
Navîn, bi taybetî ji Iraqê û Sûriyeyê, 
gelek gotin û şîrove hatin kirin.
Lê berovajî, DYE’yê bi giştî li Rojhi-
lata Navîn, bingeh û baregehên xwe 
zêdetir û bi hêztir dike.
Jixwe hatibû ragihandin ku wê li 
Hewlêrê konsolosxaneya xwe ya li 
cîhanê herî mezin ava bikin.
Li goreyî daneyên wan ev cih; 200 
hezar metreçargoşe ye, wê di sala 
2025’an de temam bibe û xercê wê 
794 milyon dolar e. 
Balyozê Bexdayê jî diguhere û li 
goreyî daxwiyaniyên rêveberên wan, 
bi taybetî li Iraqê û Kurdistanê cih û 
warên xwe yên siyasî û leşkerî, ji berê 
xurtir dikin.
Bêgûman van amadekariyan li dijî 
kîjan neyarên xwe dike, ne veşartiye; 
yên mîna Îranê û Rûsyayê aşkere, 
yên mîna Çînê û hwd.jî nîv aşkere 
destnîşan dike.
Helbet li dijî van neyaran, dixwaze 
kîjan dewletan bixe nava şer û bi we-
sayeta wan armancên xwe pêk bîne, 
bi heman şêweyê; hinekan aşkere, 
hinekan jî niv aşkere destnîşan dike.
Weke mînak dewletên ku pir aşkere 
dixwaze bixe nava şer, di serî de Tir-
kiye, Israil û hwd.e
Jixwe Dewleta Tirk, li pir welatan xis-
tiye nava şer û gelek armancên xwe 
pêkanîye û pêk tîne.
Lê armanca wan a herî kevn û a nuha 
jî ya herî giring; xistina şerê li dijî 
Îranê ye.
Hîn di vê derbarê de serkeftî nebû ye, 
belê dev jê berneda ye û dev jê berna 
de!
Li aliyê din, paralelî plana bi dewleta 
Tirk re, bi rêya Îsraîlê re jî, dixwazê 
armancên xwe yên li Rojhilata Navîn 
temam bike.
Şerê li xezayê, wisa diyar dibe ku ne 
serkeftî bûn, lewma nuha bi hinceta 
ku Hizbullaha Libnanê li gel Îranê ye,  
berê xwe dane Libnanê.
Wezîrê Karê Stratejik ê Israilê Der-
mer, li Washingtonê amadekariyên 
şerê mezintir dikin!
Ji rexekî ve, hewl didin li Başûr hêzên 
peşmergeyan jî, li gel hêzên leşkerî 
yên Iraqê, di Wazerata Pêşmerge de 
bikin yek.
Jixwe nakokiyên navbera PDK û 
YNK jî hinek rakirin û wisa diyar 
dibe ku li ser hilbijartinan lihev anîn.
Her wiha li vira, dixwazin bi navê 
rolekî aştixwaz Nêçîrvan Berzanî jî 
payedar bikin.
Karê vê propagandayê jî dane 
nivîskarê navdar ê Inglistanê Qan-
ta Ehmed ê pisporê Rojhilata 
Navîn e, ew dibêjî “yê karibe karê 
navbênkariyê baştir bike Nêçîrvan e, 
jiber ku li gel pir dewletan, mîna Îran, 
Iraq, Tirkiye, DYE û hwd.têkiliyên 
wî xweş e”! Û herwiha dikare bibe 
aktorê aştiya navbera Israil û Filistinê 
jî!
Bi vî awayî hez dike Nêçîr, weke 
serokê Kurdan nîşan bide, bi vê 
şêwazê hêza gelê Kurdistanê him li 
dijî Îranê, him li dijî Tevgêra Azadiya 
Kurdistanê bide xebitandin.
Jixwe di heman demê de wezîrên wan 
ê Tirkimen Aydin Merûf û ê ‘Kurd’ 
Piştiwan Sadiq jî dibêjin, “divê bi lez 
Peymana Şingalê ya 9.10.2020 birêve 
biçe”, ev tê wateya  ku yekser îradeya 
rêveberiya heyî ya gelê Şingalê 
were şikandin û bixe destê Nêçîrvan 
Berzanî!
Her dewlet ji bo berjewendê xwe 
dibeze, divê gelê Kurdistanê jî ji bo 
berjewendê xwe tevbigere!

